
世说新语

（刘义庆）

魏武将见匈奴使。自以形陋，不足雄远国，使崔季珪代，帝自捉刀立床头。

既毕，令间谍问曰：“魏王何如？”匈奴使答曰：“魏王雅望非常，然床头捉刀

人，此乃英雄也。”魏武闻之，追杀此使。（容止第十四）

宾客诣陈太丘宿，太丘使元方、季方炊。客与太丘论议，二人进火，俱委而

窃听。炊忘著箄，饭落釜中。太丘问：“炊何不馏？”元方、季方长跪曰：“大

人与客语，乃俱窃听，炊忘著箄，饭今成糜。”太丘曰：“尔颇有所识不？”对

曰：“仿佛志之。”二子俱说，更相易夺，言无遗失。太丘曰：“如此，但糜自

可，何必饭也！”（夙惠第十二）

石崇每要客燕集，常令美人行酒(1)，客饮酒不尽者，使黄门交斩美人(2)。

王丞相与大将军尝共诣崇,丞相素不能饮，辄自勉强，至于沉醉。每至大将军，

固不饮，以观其变。已斩三人，颜色如故，尚不肯饮。丞相让之，大将军曰：“自

杀伊家人，何预卿事！”（汰侈第三十）

王汝南少无婚，自求郝普女。司空以其痴，会无婚处，任其意，便许之。既

婚，果有令姿淑德。生东海，遂为王氏母仪。或问汝南何以知之，曰：“尝见井

上取水，举动容止不失常，未尝忤观，以此知之。” （贤媛第十九）

王子猷。子敬俱病笃，而子敬先亡。子猷问左右：“何以都不闻消息？此已

丧矣！”语时了不悲。便索舆来奔丧，都不哭。子敬素好琴，便径入坐灵床上，

取子敬琴弹，弦既不调，掷地云：“子敬，子敬，人琴俱亡！”因渤绝良久。月

徐亦卒。（伤逝第十七）

施氏食狮史

（赵元任）

石室诗士施氏，嗜狮，誓食十狮。施氏时时适市视狮。

十时，适十狮市。是时，适施氏适是市。施氏视十狮，恃矢势，使是十狮逝

世。氏拾是十狮尸，适石室。

石室湿，施氏使侍拭石室。石室拭，施氏始试食十狮尸。食时，始识十狮实

十石狮尸。试释是事。


